
REGOLAMENT TAL-KUNSILL (UE) 2026/… 

ta' … 

li jemenda r-Regolament(UE) 2023/2720  

li jiftaħ u jipprevedi l-ġestjoni ta’ kwoti tariffarji awtonomi tal-Unjoni  

għal ċerti prodotti tas-sajd għall-perjodu 2024-2026 

(Test b’rilevanza għaż-ŻEE) 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari l-

Artikolu 31 tiegħu, 

Wara li kkunsidra l-proposta tal-Kummissjoni Ewropea, 

Billi: 

(1) Ir-Regolament tal-Kunsill (UE) 2023/27201 jiftaħ u jipprevedi l-ġestjoni ta’ kwoti tariffarji 

awtonomi (ATQ) tal-Unjoni għal ċerti prodotti tas-sajd għall-perjodu 2024-2026. Dak ir-

Regolament inaqqas jew jissospendi d-dazji tal-importazzjoni għal għadd ta’ prodotti tas-

sajd fil-kuntest ta’ kwoti tariffarji ta’ volum xieraq. Ġew deċiżi volumi xierqa għal kull 

kwota tariffarja sabiex tiġi żgurata provvista adegwata lill-industrija tal-Unjoni għal dak il-

perjodu. Ir-Regolament jiddefinixxi wkoll liema operazzjonijiet ta’ pproċessar jippermettu 

l-użu tal-kwoti tariffarji. 

(2) Il-proposta għal Regolament ATQ ġdid għall-applikazzjoni tal-preferenza tariffarja 

awtonoma għall-perjodu li jmiss għadha fil-proċess ta’ finalizzazzjoni minħabba l-

inkorporazzjoni ta’ kundizzjonijiet ta’ sostenibbiltà li għandhom l-għan li jirriflettu l-

impenji ta’ sostenibbiltà tal-Unjoni fir-reġim tal-ATQs. 

(3) Sabiex tiġi evitata d-diskrepanza fil-forniment ta’ provvisti mingħajr dazju ta’ prodotti tas-

sajd lill-Unjoni, huwa neċessarju li tiġi estiża l-validità tar-Regolament (UE) 2023/2720 sa 

tmiem l-2027. 

(4) Għalhekk, jenħtieġ li r-Regolament (UE) 2023/2720 jiġi emendat skont dan, 

ADOTTAT DAN IR-REGOLAMENT: 

  

 

1 Ir-Regolament tal-Kunsill (UE) 2023/2720 tas-27 ta’ Novembru 2023 li jiftaħ u jipprevedi l-

ġestjoni ta’ kwoti tariffarji awtonomi tal-Unjoni għal ċerti prodotti tas-sajd għall-perjodu 

2024-2026 (ĠU L, 2023/2720, 6.12.2023, http://data.europa.eu/eli/reg/2023/2720/oj). 

Artikolu 1 

Emenda għar-Regolament (UE) 2023/2720 

L-Artikolu 6 tar-Regolament (UE) 2023/2720 huwa sostitwit b’dan li ġej: 

“Artikolu 6 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu f’Il-

Ġurnal Uffiċjali tal-Unjoni Ewropea. 

Dan għandu japplika mill-1 ta’ Jannar 2024 sal-31 ta’ Diċembru 2027.”. 

Artikolu 2 

Emenda għall-Anness għar-Regolament (UE) 2023/2720 

Fit-tabella, fil-kolonna tal-aħħar intitolata “Perjodu tal-kwota”, kull istanza tad-dati “1.1.2024–

31.12.2026” hija sostitwita bid-dati “1.1.2024–31.12.2027”. 

Artikolu 3 

Dħul fis-seħħ 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu f’Il-

Ġurnal Uffiċjali tal-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi …, … 

 Għall-Kunsill 

 Il-President 

